
1. Իրավական ակտի ընդունման անհրաժեշտությունը (նպատակը).
Նախագծերի ընդունումը պայմանավորված է 2015 թվականի դեկտեմբերի 6-ի ՀՀ Սահմանադրության փոփոխություններով, 2016 դեկտեմբերի 16-ին ՀՀ Ազգային ժողովի կողմից ընդունված «Մարդու իրավունքների պաշտպանի մասին» ՀՀ սահմանադրական օրենքի 35-րդ հոդվածով և «Հանրային ծառայության մասին» ՀՀ օրենքի 7-րդ և 8-րդ հոդվածների 2-րդ մասերով:
2. Ընթացիկ իրավիճակը և խնդիրները.
2015 թվականի դեկտեմբերի 6-ի ՀՀ Սահմանադրության փոփոխություններով պայմանավորված 2016 թվականի դեկտեմբերի 16-ին ՀՀ Ազգային ժողովի կողմից ընդունվեց «Մարդու իրավունքների պաշտպանի մասին» ՀՀ սահմանադրական նոր օրենքը: Նշված օրենքի 35-րդ հոդվածով սահմանվեց, որ Պաշտպանի աշխատակազմում պետական ծառայությունը Հայաստանի Հանրապետության օրենսդրությամբ սահմանված պետական ծառայության հատուկ տեսակ է, ինչպես նաև սահմանվեցին Պաշտպանի աշխատակազմում պետական ծառայողներին շնորհվող դասային աստիճանները: 
Հաշվի առնելով այն, որ «Հանրային ծառայության» մասին ՀՀ օրենքի 7-րդ հոդվածի 2-րդ մասի համաձայն՝ հանրային ծառայության առանձին տեսակների պաշտոնների խմբերի համապատասխանությունը սահմանում է Հայաստանի Հանրապետության կառավարությունը, ինչպես նաև նույն օրեքնի 8-րդ հոդվածի 2-րդ մասի համաձայն՝ հանրային ծառայության առանձին տեսակների դասային աստիճանների (կոչումների) համապատասխանությունը սահմանում է Հայաստանի Հանրապետության կառավարությունը, անհրաժեշտություն է առաջացել  համապատասխանաբար լրացումներ կատարել Հայաuտանի Հանրապետության կառավարության 2011 թվականի դեկտեմբերի 15-ի «Հանրային ծառայության առանձին տեսակների պաշտոնների խմբերի համապատասխանությունը սահմանելու մասին» N 1796-Ն և 2011 թվականի դեկտեմբերի 15-ի «Հանրային ծառայության առանձին տեսակների դասային աստիճանների (կոչումների) համապատասխանությունը սահմանելու և ՀՀ կառավարության մի շարք որոշումներ ուժը կորցրած ճանաչելու մասին« N 1797-Ն որոշումներում:
3. Նախագծի մշակման գործընթացում ներգրավված ինստիտուտները և անձինք.
Իրավական ակտի նախագիծը մշակվել է Հայաստանի Հանրապետության մարդու իրավունքների պաշտպանի աշխատակազմի կողմից:

4. Ակնկալվող արդյունքը.
Հայաuտանի Հանրապետության կառավարության 2011 թվականի դեկտեմբերի 15-ի «Հանրային ծառայության առանձին տեսակների պաշտոնների խմբերի համապատասխանությունը սահմանելու մասին» N 1796-Ն և 2011 թվականի դեկտեմբերի 15-ի «Հանրային ծառայության առանձին տեսակների դասային աստիճանների (կոչումների) համապատասխանությունը սահմանելու և ՀՀ կառավարության մի շարք որոշումներ ուժը կորցրած ճանաչելու մասին« N 1797-Ն որոշումների համապատասխանեցումը «Մարդու իրավունքների պաշտպանի մասին» ՀՀ սահմանադրական օրենքին:
